
103. 104. sal.
141
Salmai girje.



11 Dastgo nuft allag, go albme læ adnam bagjel,
nuft famolaš læ su vaimolađesvuotta sin bagjel, guđek
sust ballek. Sal. 36, 6; 57, 11.


12 Nuft gukke, go bævčča guovllo læ væstas guovlost
erit, adda son min værredaǥoidæmek gukken min
lut læt.

13 Nuftgo ačče manaides armetægje læ, nuft hærra
sin armetægje læ, guđek sust ballek.

14 Dastgo min luonddomek son dovdda, son muitta
atte muoldda mi læp. 
1 Mosesg. 2, 7. sal. 90, 3.


15 Olbmu bæivek læk nuftgo rasek; nuftgo mæce
læđek daggar su šiega dille læ. 
Job. 14, 2. sal. 90, 5. 6. Es. 40, 6–8.


16 Dastgo biegga su bagjel manna, ja i son šat
læk, ja su baikke i šat dovda su. 
Job 7, 10.


17 Mutto hærra vaimolađesvuotta bissta aǥalašvuođast
aǥalašvutti sin bagjel, guđek sust ballek, ja su
vanhurskesvuotta mannamanaidi, 
5 Mosesg. 7, 9. 11. čier. 3, 22. Luk. 1, 50.


18 sigjidi, guđek dollek su litto, ja sigjidi, guđek
su bakkomid muittek, atte dai mield si dakkek. 
Sal. 25, 10.


19 ALbmai læ hærra rakadam su truonos, ja su
valddegodde buok bagjel rađđijægje læ. 
Sal. 11, 4.


20 Ramedækket hærra, di su engalak, di væǥalaǯak
famost, guđek su sanid doaimatæppet jægadedin
su sani jena. 
Sal. 29, 1. 2.


21 Ramedækket hærra, buok su væǥak, di su balvvalægjek,
guđek su dato dakkabættet.

22 Ramedækket hærra, buok su daǥok, buok baikin,
gost son læ rađđijægje. Muo siellom, ramed hærra!




104. Salma.




Basse lavllo ramed Ibmel buok sivnedægjen ja bisotægjen,
guoratalladedin maŋŋalaǥai Ibmel stuorramus daǥoid sivnedæme
viđa vuostemuš bæivest ja čajet, moft buok son læ lagedam su
sivnadusaidi buristsivnadussan, ja atte dak oǯǯuk buok sust,

